
Qulequtaq.

Aningaasanut tunngasumik ingerlatsivimmik (finansiel virksomhed), tassannga
aningaasaateqarfik, sillimmasiisarfik, soraarnerussutisiaqarfik kalaallinik tamakkiisumik
amerlanerussuteqartunilluunniit pigineqartussamik, pilersitsinissamut periarfissanik
nalunaarusiornissamut Naalakkersuisut peqquneqarnissaannut Inatsisartut
aalajangiiffigisassaattut siunnersuut. Nalunaarusiaq UKA2026 aallartinnginnerani Inatsisartunut

agguaannegassaaq.

(Inatsisartuni egimattak, Naleraq)

Oqaaseqaat.

Siunnersuut ilaasortaqgatigisimasatta ataqginartup Hans Enoksen-iugaluup siunnersuutaa partiip
pilersitaata  ingerlateqgimmagu  qutsavigaakka,  siunnersuuteqartullu  eqgaaneqgarnera
ataqqinartuuli.

Siunnersuut pingaarutilik aamma pisariagavissoq siunnersuutiginegarpoq, nalunngilarpummi
nunatsinni aningassat nunatta iluani kaaviaartitassaraluit annertuut nunatta avataannut aniasut,
tamannalu iliuuseqarfigineqgartariagartoq.

Nunattami avataanut aningaasat aniaannarneri nunatta annertuumik annaasaqaatigisarpai,
inuiagatigiit tamatta eqqorneqaatigisartakkatsinnik, nunatta avataanut Danskit nunaannut
aningaasat nunatsinniit pissarsiarineqartartut annertuavallaaqaat.

Siunnersuuteqartullu  sillimmasiisarnernut  tunngatillugu kommunit ataasiakkaat ganoq

annertutigisiumik sillimasiinikkut ukiumut akiliutegartarneri paragraf 37-ikkut
apeqquteqgartarnermigut misissorsimavai.
Sillimasiinerillu kommuninit assigiinngitsitaartut maluginianngitsuugassaanngilaq,

assersuutigalugulu  kommunit ilaanni  qgitornarsiatut inissinnegartunut  akisussaasutut
sillimmasiinerit, borgmesterip ujamianut tamakkiisumik sillimmasiineq, suliffeqarfinnut
tunisassiorfinnullu sillimmasiinerit, atortut ingerlasinnaasut pillugit sillimmasiinerit, illuutinut,
ajutoornermut, ikuallattoornissamut sillimmasiinerit, sillimmasiinerit allat aamma
ilanngutinngilakka. Siunnersuutegartulli 2024-imi paragraf 37-ikkut apeqqutegartarsimanerani
inatsisartut quppersagaanni tamakkiisumik takunnegarsinnaapput.

2024-imi  35.566.864,20 KR-nit kommuninit sillimmasiinernut  aningaasartuutaasimasut
takunegarsinnaapput.

Uani tikinneganngitsut tassaapput namminersorlutik ogartussat, aammalu inuit nammineerlutik
sillimmasertarnerinut aningaasartuutit.

Sillimmasiisarfiimmi ileqquat malillugu nammineq ajutoornissamut sillimmasiissummik
pilersitsisarput gallunaatut taasagaat selvrisiko, taanna amerlanertigut piumasagaataasarpoq,
taassumallu ajutoornerit sillimmaserneqartut “annikikkaangata” sillimmasersimasup nammineq
akiligassarilertarpai, assersuutigalugu selvrisiko atorsimagaanni ukiullu ingerlanerani arlaleriarluni
annikitsunik ajutoorsimagaanni sillimmasersimasumut akisoorujussuanngorsinnaasarpoq, selvrisiko
20.000,-niutinneqarsimappat, ukiup ingerlanerani marloriarluni  19.000kr-nit  nalinginut
ajoqusersimagaanni nammineq akiligassaq 38.000,-kr-niussaaq, ajoquserinerilli amerliartortillugit
sillimmasiisarfiup ileqqui malillugit ukiumut sillimmatitut akiliutip gaffakkiartortarnera atuuttarpoq,
apeqqutaatinneqarneq ajorpoq ukiup siuliani sumilluunniit ajutoorsimanani sillimasiinermut
akiliutaasimasut, taakku sillimmasiisarfiup nammineerluni aningaasat pigilersarmagit.

Aningaasarparujussuit nunatsinniit aniasut isiginngitsuusaaginnarsinnaanngilagut, soormi
piginnittut nammineq bankikkoorlugit sillimmatitut aningaasanik illikartitsisinneqarsinnaanngillat?
Pigisallu nalikilliartornerani aningaasat sillimmatitut togqgortat imal. Pigisap pigiunnaarnerani
aningaasat taakku sillimmatinut akiliutegartartumut utertinneqarsinnaasanngillat?

Taamaattorli nalunngilarput  aningaasat nunatsinnit aniasut taakkuinnaaggajanngitsut,
annertoorujussuarmik aningaasat nunatsinni kaaviaarsinnaagaluit aniatsinneqarput,
assersuutigalugu nerisassatigut allaat aningaasarpassuit atorlugit Danskit nunaannut
pisiortorpugut, nunatta nammineq nerisassaataasa akiinik inuiaat inorsillugit, taakku saniatigut
sanaartugassanik atortussianut tunngasuni ilami suut tamangajaaviisa nunatta avataaniit
tikisiortortuuvagut, tamatumallu namminersulerniarnerput annertuumik aporfilersortuuaa,
nunatsinnimi aningaasameegisugut annertuumik nunatta avataannut uani Danskit nunaannut
aningaasanik atuivigugut, ukiumullu danskit anigaasaliisarneri bloktilskudinik taanegartartut
gaangerlugit aningaasartuuteqartarsimasinnaanerput ilimanaategarluni, tamannali
ilisimaqqissaanngilarput, misissuisinerimmi tigussaalluartut piginngilagut.

Namminiilerniarutta suliassat pingaarnerit ilaat tassaavoq nunatta iluani aningaasat anigasut
annikinnerpaaffianukartissallugit, tamatumunngalu aqqutissat ilamerngat siunnersuummi uani

pinegarpoq.

Siunnersuuteqartoq ataqginartoqg Hans Enoksen-iugaluaq tassaasimavoq sulegatikkuminartoq,
naaperiaallagqissoq, partiinilu salliutinnagu sullissaminik salliutitsilluni inuiaat
atugarinnerulernissaanik anguniagaqarluni sulegataanikuusoq, assullu sulegat taammaattoq maani
magqaasinarpoq.

Siunnersuutigisimasaalu, aningaasanut tunngasunik ingerlatsivimmik aningaasaateqarfik,
sillimmasiisarfik, soraarnerusutisiagarfik tamakkiisumik nunatsinni ingerlannegartariagartoq
isumagqatigaaffigaarput, pilersitsinissamullu periarfissat nalunaarusiorfiginegarnissaat

isumaqataaffigalutigu, matumuunakkullu  siunnersuut akueraarput pingaaruteqartutut,
pisariagavissutullu isigigatsigu.

Qujanagq.



